
ЖИЗНЕННЫЙ ПУТЬ ИСХОКХАНА ИБРАТА

В данной статье освещается о  великом мыслителе Исхокхане Ибрате выходце из Намангана, который был поэтом просветителем, языковедом, учёным историком, путешественником, каллиграфом, публицистом и прогрессивным педагогом.

THE WAY OF LIFE OF ISHАKHAN IBRAT

This article highlights about the great thinker of Ishakhan Ibrat the native from Namangan, who was a poet, educator, linguist, scholar, historian, traveler, calligrapher, author and progressive educator.

Ishohxon Ibratning ma’rifatparvar shoir, zabardast tilshunos, tarixshunos olim, ilk o’zbek  matbaachilardan biri, sayyoh, kalligraf, naqqosh, otashin publistik va ilg’or pedagogligini adabiyotlardan o’qir ekanman, ko’z oldimga kelajakni bir necha yil avval ko’ra olgan buyuk alloma gavdalandi. 

Ishohxon Ibrat haqiqatdan ham “Ibrat” taxallusiga loyiq, o’rnak, andozalik qirralari ko’p bo’lib, yurtimizga, ya’ni viloyatimizga olib qelgan boy me’roslaridan ham bilsak bo’ladi. Namanganimiz aholisini turmush tarzini yaxshilanishi, aholini ilm-ma’rifatli bo’lib yashashi uchun oila a’zolari bilan hamkorlikda faoliyat olib borishi ham ibratlarga sazovordir. 

Ota – onaning ilm-ma’rifatligidan andoza olgan Ishohxon Ibrat ancha mukammal savodga ega bo’lgach, o’qishni davom ettirishi uchun unu Qo’qonga yuboradilar. U Muhammad Siddiq Tunkator madrasasida 1878 – yilda o’qishga kiradi. Ishohxon Ibrat madrasa beradigan ilmlar bilan cheklanib qolmay, o’qish mobaynida buyuk Sharq mumtozlari asarlarini mustaqil tarzda qunt bilan mutolaa qiladi va bu asarlardan umrini oxirigacha baxramand bo’lganligi, hayot yo’lida foydalanganligini o’z asarlarida yozib qoldirgan.

Ishohxon Ibrat madrasada arab va fors tillarini chuqur o’rganishi bilan birga bo’sh vaqtlarida rus tilini ham mustaqil o’rganadi. Ishohxon Ibrat 1886 – yilda Qo’qon madrasasini tugatib, o’zi tug’ilib o’sgan qishlog’i To’raqo’rg’onga qaytib keladi va o’z ijodini ilg’or o’qituvchi sifatida qishloqda ma’rifat tarqatish bilan boshlaydi. Hali yosh bo’lganiga qaramay, u o’z qishlog’ida maktab ochadi. Ishohxon Ibrat ochgan maktab eski mahalla maktablaridan farq qilib, o’z maktabiga nisbatan ilg’or bo’lgan tovush (savtiya) metodini tatbiq qiladi va usuli savtiyaning eski metod tarafdorlaridan himoya qiladi.

Ishohxon Ibrat o’z ustida tinmay ishlab, har bir daqiqadan unumli foydalanib, faoliyat olib borsada, onasi uchun ham vaqt ajratib, onasi Huribibining Makkaga, ya’ni Haj safariga olib boradi va onasining duosini oladi. 

Ishohxon Ibrat Sharq mamlakatlari bo’ylab sayohat qilib, Yevropaning Istanbul, Sofiya, Afina hamda Rim singari markaziy shaharlarida bo’ladi. Ancha vaqt Afg’onustonning Kobul, Arabistonning Jidda kabi yirik shaharlarida istiqomat qilib, u yerning madaniyati, yashash tarzlaridan ma’lumotlar oladi va to’rt tilni arab, fors, hind-urdu, ingliz tillarini mukammal o’rganadi. 

Ishohxon Ibrat dunyo kezib yashagan joylaridan tug’ilib o’sgan yurt Namanganga “Sanjur” nomli musiqa asbobi, “Grammafon” va turli mamlakatlarni musiqa va qo’shiqlari yozilgan plastinkalaridan olib keladi hamda qishloq aholisiga o’z uyida musiqa va qo’shiqlarni eshittiradi.

Ishohxon Ibrat chet ellarda yurgan kezlarida qaysi din va millatga mansub bo’lishidan qat’iy nazar ilimli, dono, ko’pni ko’rgan kishilar bilan yaqin aloqada bo’ladi. O’zini qiziqtirgan ilm-fan, urf-odat, an’analarni so’rab bilganlarini yozib oladi. Bu haqida shunday yozadi: “Har bir zavor va ahli fazl kishini ko’rsam, kayfiyat va ta’limot maollarini andin so’radim”. 

O’tgan asrning 90-yillarida XX asr boshlarida rus tilini o’rganishga qiziqish yanada ortdi. Ishohxon Ibrat ham bu ishdan chetda qolmadi. U atoqli olim sifatida boshqa xalqlar tili va madaniyatiga ham zo’r hurmat, muhabbat bilan qaradi. U o’z xalqini Sharq va G’arb tillarini o’rganishga chorlar ekan, avvalo, o’zbek xalqining Ibrat iborasi bilan aytganimizda, “birinchi ehtiyoji tushgan rus kalima va yozuvlari” ni o’rganish zarur deb bildi hamda bu muhim masalani hal qilishda amaliy faoliyat ko’rsatdi. U olti tildagi: arabcha, forscha, hindcha, turkcha, sartcha (o’zbekcha) va ruscha so’zlarni o’z ichiga olgan “Lug’ati sitta-al-sina” nomli mukammal lug’at kitobini yaratdi. Bu kitobdan nechtalar bahra olib, ilm-ma’rifatli bo’lishiga yordam berdi.

Ishohxon o’zining chet el sayohatida texnika va madaniyat rivojlangan ulkan shaharlarda bo’ldi. U Turkiston shaharlari ham vaqti soati yetib madaniy shahar qatoridan o’rin olishga ishondi. Buni amalga oshirishni birdan-bir yo’li ilm-fandan, o’qish-o’rganishdan deb biladi. Haqiqatdan ham, Ishohxon Ibrat orzu qilgan zamonlar keldi. O’zbekistonimiz ilm-fan, ma’naviyat va ma’rifat bilan gullab yashnamoqda. O’zbekistonda ilm olish va hunar egallash uchun hamma shart-sharoitlar yetarlicha bor. Ibrat orzu qilganday turli xil tillarni bilib, yoshlarimiz dunyo qizib, chet ellarda o’qib yurtimizning gullab yashnashiga o’z xissasini qo’shmoqda.

Ishohxon Ibrat 1907-yilda Rossiyaning Orenburg shahriga boradi. U yerdagi madaniyat, san’at va texnika yangiliklari bilan yaqindan tanishadi. Ishohxon Orenburgdagi Gaufman degan matbaachidan, pulini 10 yil mobaynida to’lash sharti bilan kreditga (1901-yilda chiqqan) litografik mashina sotib oladi. Ibrat litografik mashina va harflarni juda mashaqqatlar bilan Orenburgdan Qo’qonga poyezdda, Qo’qondan To’raqo’rg’onga tuyalarda olib keladi. 1908-yilda o’zi qurdirgan hammom o’rnida chopxona tashkil qiladi va “Matbaai Isohqiya” bilan ishga tushiradi. 

Turkistonning chekka qishlog’ida matbaaning vujudga kelishi o’zbek xalqining fan va madaniyat sohasidagi katta yutug’i edi. Bu litografiya o’z faoliyatini ilm-ma’rifat tarqatishdan, maktablar uchun darslik, qo’llanmalar nashr qilishdan boshladi.

Ibrat matbaaga nur tarqatayotgan Quyoshning tasvirini ishlab, Quyosh ichiga “Ilm” so’zini yozgan. Bu bilan marifatparvar Ibrat ilmni nur sochayotgan Quyoshga o’xshatadi. Bu ramziy belgi matbaada chop etilgan kitoblarning ko’pida mavjud edi. Matbaadagi bu ramziy belgi hozirgacha yurtimizda o’z nurini sochib ilm-ma’rifat tarqatib kelmoqda. 

Ibrat ma’rifatparvarlikka oid faoliyatining tub mohiyati shundaki, uning hoh ilm-marifatga chorlovchi she’rlarida, hoh publistik, hoh ilmiy asarlarida, hoh amaliy faoliyatida bo’lsin, inson taqdiri birinchi o’ringa olib chiqiladi.

U o’z ijodida xalqning iqtisodiy-madaniy hayotiga xizmat qiluvchi ilm-fanni, texnikani kuylaydi. Shu nuqtai nazardan uning”Tarixi chofxona”, “Madaniyat haqida masnaviy”, “Turkiston ahliga hitob”, “Gazeta xususida”, “Tabrik Namangandin”, “Qalash” va boshqa she’rlari, ayniqsa, diqqatga sazovordir. Ishohxon Ibrat bu she’rlarida ilg’or fan-texnika, madaniyatning otashin kuychisi sifatida maydonga chiqib, mamlakatni, xalqni qoloqlikka yetaklovchi amaldagi qonun-qoidalarni keskin fosh qiladi. Xalqning madaniyatli yashashi uchun yo’l-yo’riqlar ko’rsatib, maslahatlar beradi.

Hozirgi kunda Ishohxon Ubrat orzu qilgan zamonda yashab ijod qilyapmiz. Uning ruhini shod qilish uchun O’zbekistonning gullab yashnashiga har bir inson munosib hissasini qo’shmog’i lozim. 
Foydalangan adabiyotlar.

